
ABDUL RAHMAN BIN AUF  

(Ditulis oleh: Raidah Fadhilah binti Ramlee) 

 

❖ Biografi Sahabat 

Abdul Rahman bin Auf  merupakan salah seorang daripada tonggak utama dalam sejarah 

Islam. Beliau dihormati bukan sahaja kerana kedudukan semangat perjuangannya, tetapi juga 

kerana sumbangan besar yang diberikannya dalam bidang ekonomi dan politik. Beliau 

merupakan contoh sahabat yang mampu menguasai dunia tanpa terikat dengan hawa nafsu 

dunia. Nama penuh beliau ialah Abdul Rahman bin Auf bin Abdul Auf bin Harith bin Zuhrah 

bin Kilab. Beliau berasal daripada salasilah keturunan Bani Zuhrah dalam kalangan Quraisy, 

iaitu kabilah yang sama dengan nasab sebelah ibu Rasulullah . Kelebihan nasab 

keturunannya adalah kerana beliau berada dalam nasab yang sama dengan Rasulullah  iaitu 

melalui datuknya yang bernama Kilab bin Murrah.  

Beliau dilahirkan di Mekah al-Mukarramah pada tahun 580 Masihi, 10 tahun selepas 

kelahiran Rasulullah . Bapanya bernama Auf bin Abdul Auf al-Harith, manakala ibunya 

bernama Siti As-Syifa. Namanya pada zaman jahiliah ialah Abdu Amr atau Abdul Ka'bah. Ada 

juga yang mengatakan Abdul Harith. Selepas memeluk Islam, Rasulullah  menukarkan 

namanya kepada Abdul Rahman, yang bermaksud hamba yang maha pemurah. Beliau juga 

dikenali dengan nama panggilan Abu Muhammad.174 Abdul Rahman  memeluk agama Islam 

pada tahun 614 Masihi pada ketika beliau berusia 30 tahun melalui Abu Bakar As-Siddiq  di 

rumah Arqam bin Abi Arqam .  

Kedudukan Abdul Rahman bin Auf  dalam Islam sangat mulia. Beliau merupakan 

sahabat Rasulullah  yang akrab dan merupakan salah satu daripada 10 sahabat Rasulullah  

yang dijamin syurga. Beliau termasuk dalam kelompok istimewa disebabkan oleh beliau 

merupakan golongan terawal yang memeluk agama Islam, kemudian dikenali sebagai as-

Sabiqun al-Awwalun. Beliau merupakan orang kelapan yang menerima Islam melalui ajakan 

Saidina Abu Bakar As-Siddiq . Keutamaan beliau ini diakui, malah beliau menyertai dua kali 

 
174 Mahmud Al-Misri. Lelaki-lelaki hebat di sekeliling Rasululah S.A.W. Jilid 1. (Kuala Lumpur: Al-Hidayah 

Publication,2014). Hlm 303 

penghijrahan ke Habsyah sebelum hijrah besar ke Madinah, bukti pengorbanan awal demi 

akidah. Beliau terkenal dengan kehebatannya dalam perniagaan dan digelar sebagai “saudagar 

Tuhan”175 yang berjuang untuk menegakkan agama Allah  bukan dengan pedang bahkan 

dengan harta kekayaannya, di samping menghindarkan diri dari pengaruh kekayaannya dan 

sentiasa menjaga agama.  

Beliau merupakan lambang kejayaan umat Islam dalam bidang perniagaan dan 

perdagangan terutama ketika bidang ekonomi ketika itu dimonopoli oleh orang Yahudi. Beliau 

wafat di Madinah pada tahun 32 Hijrah. Namun, ada yang berpendapat pada tahun 33 Hijrah 

semasa tempoh pemerintahan Khalifah Uthman bin Affan , ketika berusia antara 72 hingga 

75 tahun.176 Beliau dimakamkan di perkuburan Baqi' di Madinah. Kematiannya menandakan 

kehilangan salah seorang tiang ekonomi yang paling berpengaruh dalam generasi awal Islam. 

 

❖ Sifat dan Keperibadian  

Sifat yang dimiliki oleh Abdul Rahman bin Auf  ialah akhlak, keimanan dan 

keberanian. Keperibadiannya dicirikan oleh keseimbangan sempurna antara kekayaan dunia 

dan ketakwaan ukhrawi, menjadikannya model jutawan zuhud yang boleh dijadikan sebagai 

contoh teladan yang baik. 

Zuhud dan Tawaduk 

Sifat Abdul Rahman  terhadap dunia sangat berhati-hati dan beliau sentiasa 

melakukan muhasabah terhadap diri sendiri. Sifat yang paling menonjol pada beliau ialah 

kezuhudan dan tawaduk iaitu kerendahan hati, meskipun beliau memiliki kekayaan yang 

melimpah ruah.177 Beliau sentiasa memastikan hati dan jiwanya tidak terikat dengan harta 

dunia. Contohnya, sifat tawaduk dan kedermawanan beliau dapat dilihat melalui cara hidupnya 

yang sangat sederhana walaupun berharta. Beliau dikenali kerana berpakaian secara sederhana 

sehingga sukar dibezakan daripada hamba-hambanya di dalam sesuatu majlis. Hal ini 

 
175 Khalid Muhammad Khalid, Sejarah 133 Wira Terbilang di Zaman Rasulullah SAW (Kuala Lumpur: Al-

Hidayah Publication, 2023). hlm. 350. 
176 Zulkiflialbakri. Saidina Abd al-Rahman bin 'Auf, Dr Zulkifli Mohamad Al Bakri. (2023) 

https://zulkiflialbakri.com/saidina-abd-al-rahman-bin-auf-r-a/ 
177 Imam Adz-Dzahabi, Ringkasan Siyar A’lam An-Nubala’, Jilid 1. Pustaka Salam, 2024. Hlm 158. 

https://zulkiflialbakri.com/saidina-abd-al-rahman-bin-auf-r-a/

menunjukkan betapa rendah hatinya walaupun merupakan hartawan terkemuka.178 Sifat ini juga 

ditunjukkan melalui amalan kedermawanan beliau.  

Beliau yang terkenal dengan sikap pemurahnya terhadap orang lain sehingga beliau 

pernah membebaskan 30 orang hamba setiap hari.179 Namun, segala amalannya dilakukan 

secara ikhlas. Pernah dikatakan, beliau menangis ketika dihidangkan makanan mewah, khuatir 

bahawa pahalanya telah disegerakan di dunia, mengingatkan nasib sahabat yang lebih fakir.180 

Pengakuan ini menunjukkan sifat tawaduk beliau, menunjukkan bahawa ujian kesenangan 

duniawi adalah lebih sukar untuk ditangani secara spiritual berbanding ujian kesusahan. 

Kebimbangan beliau terhadap harta ditunjukkan melalui ungkapannya yang masyhur: "Kami 

diuji dengan kesusahan lalu kami bersabar dan kami diuji dengan kesenangan namun kami 

tidak mampu bersabar."181 

Integriti Perniagaan dan Kesucian Diri.  

Dalam urusan perniagaan, beliau mementingkan kejujuran dan ketakwaan.182 Hal ini 

bagi memastikan perniagaannya dijauhkan daripada syubhah. Integriti beliau ditunjukkan 

melalui kisah persaudaraan di Madinah. Apabila beliau dipersaudarakan dengan Sa'd bin Ar-

Rabi' al-Ansari, Sa'd menawarkan separuh hartanya dan menceraikan salah seorang isterinya 

untuk beliau kahwini. Abdul Rahman bin Auf  dikenali dengan sifat “Afaf” yang bermaksud 

kesucian diri yang tinggi, menolak tawaran tersebut dan hanya meminta ditunjukkan kawasan 

pasar. Beliau memilih untuk membina semula kekayaan dengan usaha sendiri dan tawakal 

mutlak kepada Allah . 

Keberanian dan Jihad 

Abdul Rahman bin Auf  menunjukkan ketaatan dan keberanian yang teguh dengan 

menyertai semua peperangan utama bersama Rasulullah  termasuk Perang Badar, Khandak 

dan Tabuk. Bukti keberanian beliau terletak pada pengorbanan fizikalnya dalam Perang Uhud. 

Dalam pertempuran itu, beliau menanggung dua puluh luka pada tubuhnya. Salah satu luka 

 
178 Khalid Muhammad Khalid, Sejarah 133 Wira Terbilang di Zaman Rasulullah SAW. 
179 Al-Ghazali, Abdul Rahman Bin Auf: Berdagang Demi Akhirat, Cetakan pertama (Batu Caves, Selangor: PTS 

Litera Utama, 2013). Hlm 5 
180 Mahmud Al-Misri. Lelaki-lelaki hebat di sekeliling Rasululah S.A.W. Jilid 1. Hlm 311. 
181 Abu Nuʿaim al-Asbahani, Hilyatul Auliyaʾ wa Tabaqat al-Asfiyaʾ, jil. 1 (Beirut: Dar al-Kutub al-ʿIlmiyyah, 

t.t.), 499, diakses melalui Scribd, https://www.scribd.com/document/475669322/terjemah-hilyatul-auliya-jilid-1 
182 Fadhil Nuruddin Mohamed, Perjalanan Hidup 54 Sahabat Rasulullah yang Mulia (Kuala Lumpur: Pustaka 

Ilmuwan, 2023), hlm. 414. 

https://www.scribd.com/document/475669322/TERJEMAH-HILYATUL-AULIYA-JILID-1

tersebut menyebabkan beliau mengalami kecacatan kekal dan berjalan tempang seumur 

hidupnya.183 Pengorbanan ini adalah lambang ketulusan beliau dalam mempertahankan Islam. 

 

❖ Kehidupan Sebelum Islam  

Beliau berharta dan berkedudukan, jiwa beliau memiliki ketajaman hati yang 

memudahkannya untuk menerima Islam sebagai salah seorang daripada lapan orang terawal, 

sebelum Rasulullah  memasuki Dar al-Arqam. Berikutan dengan keislaman ini, beliau 

berhadapan dengan ujian dan penyeksaan yang hebat daripada golongan Quraisy. Abdul 

Rahman bin Auf  tidak terlepas daripada dugaan yang maha hebat itu. Beliau digiring ke 

jalan dan diseksa oleh kaum kerabatnya daripada bani Zuhrah, yang tidak senang dengan 

keputusannya mahu berhijrah kepada agama Islam. Seorang pemimpin bani Zuhrah melibas 

cemetinya ke badan Abdul Rahman dan menjerit, “Ucapkanlah berhala al-Latta itu sebagai 

tuhanmu!”184 

Dalam keadaan kesakitan mencucuk setiap bahagian tubuhnya, Abdul Rahman bin 

Auf tidak sesekali mahu mengalah. Beliau kekal dengan pendiriannya. “Pemuda yang 

degil!” kata lelaki itu. Satu libasan cemeti hinggap di bahunya. Sekali lagi, Abdul Rahman  

diminta mengulangi pendiriannya. Apabila beliau menyatakan agamanya tetap agama Islam, 

beliau disebat sekali lagi. Keadaan itu diulang berkali-kali sehinggalah beliau tidak sedarkan 

diri. Ikatan tali di tangan beliau dileraikan dan tubuhnya dilemparkan di kaki lima jalan. Orang 

ramai hanya mampu melihat sahaja kegiatan pembesar Quraisy kota Mekah yang kejam itu.185  

Namun begitu, Abdul Rahman  masih kekal dengan agama Islam dan tidak mungkin 

sesekali kembali kepada agama asalnya. Seperti Bilal bin Rabah, bibirnya tidak lekang 

daripada menggumam kalimah yang mengesakan Allah . Pengalaman pahit itu meninggalkan 

parut yang cukup mendalam dalam ingatannya. Beberapa tahun selepas peristiwa itu, cucunya 

bernama Saad bin Ibrahim bin Abdul Rahman bin Auf  menceritakan perihal datuknya 

semasa mengharungi ujian seksaan daripada orang Quraisy.  

 
183 Khalid Muhammad Khalid, Sejarah 133 Wira Terbilang di Zaman Rasulullah SAW (Kuala Lumpur: Al-

Hidayah Publication, 2023). hlm. 353. 
184 Al-Ghazali, Abdul Rahman Bin Auf: Berdagang Demi Akhirat, Cetakan pertama (Batu Caves, Selangor: PTS 

Litera Utama, 2013). Hlm 13 
185 Al-Ghazali, Abdul Rahman Bin Auf: Berdagang Demi Akhirat, Cetakan pertama (Batu Caves, Selangor: PTS 

Litera Utama, 2013). Hlm 14 

Kebijaksanaan beliau dalam selok-belok pasaran memastikan kekayaan dan 

kedudukannya yang kukuh dalam kehidupan masyarakat Quraisy. Beliau menguasai jalur 

perdagangan yang strategik dan dikenali sebagai seorang usahawan yang jujur. Keberanian 

beliau meninggalkan semua kekayaan, perniagaan dan jaringan sosial yang dibina di Mekah 

demi mempertahankan akidah, termasuk menyertai dua penghijrahan ke Habsyah dan hijrah 

besar ke Madinah, merupakan bukti bahawa beliau mengutamakan akidah mengatasi segala-

galanya.186 Setibanya di Madinah, selepas menolak tawaran Sa'd bin Ar-Rabi', beliau berjaya 

membina semula empayar perniagaannya dari awal dengan etika perniagaan yang jujur dan 

patuh syariah. Kejayaan beliau ini membolehkan umat Islam menguasai sektor ekonomi di 

Madinah yang sebelumnya dimonopoli oleh Bani Qainuqa' (Yahudi). 

 

❖ Sumbangan kepada Islam 

Sumbangan Abdul Rahman bin Auf kepada Islam adalah menyeluruh serta meliputi 

aspek kewangan, ketenteraan dan politik, menjadikannya tokoh serba boleh yang memacu 

pembangunan awal umat Islam. 

Peranan Ekonomi dan Jihad Harta 

Antara peranan penting beliau ialah menjadi contoh sahabat  yang berjihad dengan 

hartanya. Harta dijadikan senjata yang paling berkesan untuk menampung kemaslahatan umat 

Islam. Limpahan rezeki yang begitu luas sehingga digambarkan kekayaannya "boleh mengejar 

hujan dan mendahului pasir yang terbawa banjir". Sumbangan beliau amat besar, khususnya 

untuk Perang Tabuk yang dikenali sebagai Jaisy al-Usrah yang membawa maksud pasukan 

dalam kesusahan. Pada saat kemuncak ini, beliau telah menyumbang sebanyak 40,000 dinar 

emas atau perak, 500 ekor kuda dan 1,500 ekor unta.187 Sumbangan ini antara yang terbesar 

dari segi nilai dan telah menyelesaikan masalah logistik ketenteraan.  

Beliau pernah mewakafkan seluruh muatan 700 kenderaan kafilah yang membawa 

barangan dagangan dari Mesir dan Syria, yang didermakan untuk fakir miskin di Madinah. 

Tindakan ini dilakukan bagi mempercepatkan langkahnya ke syurga.188 Beliau juga 

menyumbang 400 unta untuk keperluan jihad. Beliau memberikan pinjaman harta kepada 

 
186 Zulkiflialbakri. Saidina Abd al-Rahman bin 'Auf, Dr Zulkifli Mohamad Al Bakri, 2023.  
187 Khalid Muhammad Khalid, Sejarah 133 Wira Terbilang. hlm. 352. 
188 Fadhil Nuruddin Mohamed, Perjalanan Hidup 54 Sahabat Rasulullah. hlm. 410. 

penduduk Madinah tanpa mengambil keuntungan (bukan riba). Menurut sebahagian riwayat, 

beliau membebaskan 30 orang hamba setiap hari secara konsisten, menunjukkan komitmen 

terhadap tanggungjawab sosial Islam. Wasiat beliau di akhir hayat juga menunjukkan 

kedermawanan luar biasa, beliau mewasiatkan 400 dinar wang emas dan seekor kuda perang 

kepada setiap orang yang terlibat dalam Perang Badar dan Muhajirin yang masih hidup.  

Penjualan tanahnya dengan harga 40,000 dinar dan pembahagian wang tersebut kepada 

para isteri Rasulullah  (Ummuhat al-Mu’minin) dan fakir miskin menunjukkan tindakan 

membersihkan harta (tazkiyah) yang amat jarang dilakukan. Keterlibatan beliau dalam 

pengurusan kewangan awam dibuktikan dengan pelantikannya sebagai Pengawas Baitul Mal 

(Perbendaharaan Negara) pada zaman Khulafa’ Ar-Rasyidin, menunjukkan kepercayaan 

Khalifah terhadap kepakaran dan integriti beliau.189 

Peranan Politik  

Peranan politik beliau mencapai kemuncaknya selepas kewafatan Khalifah Umar bin 

Khattab . Peristiwa ini terjadi apabila Amirul Mukminin Umar bin Khattab  hendak 

berpisah dengan rohnya yang suci dan Umar memilih enam orang tokoh dari para sahabat 

Rasulullah . sebagai jawatankuasa yang bertugas untuk menjadi Khalifah yang baru. Ini 

dapat dilihat apabila Abdul Rahman bin Auf  menyatakan dengan tegas kepada kawan-

kawannya yang lima bahawa ia telah melepaskan haknya yang dilimpahkan Umar  

kepadanya sebagai salah seorang dari enam orang calon yang akan dipilih menjadi Khalifah. 

Beliau merupakan salah seorang daripada kelompok enam perunding ahli Syura yang 

diamanahkan untuk memilih pengganti Khalifah Umar . Beliau menunjukkan keikhlasan dan 

kezuhudan yang luar biasa dengan melepaskan haknya untuk dicalonkan sebagai Khalifah. 

Tindakan strategik ini menjadikan beliau seorang hakim, iaitu penentu yang berwibawa.190 

Beliau mengambil masa tiga hari untuk mengkaji pandangan umum secara menyeluruh, 

termasuk dari kaum wanita, anak-anak dan hamba sahaya. Berdasarkan syura ini, beliau 

akhirnya memilih Uthman bin Affan sebagai Khalifah ketiga, satu keputusan kritikal dalam 

sejarah Islam. 

 

 
189 Adz-Dzahabi, Ringkasan Siyar A‘lam al-Nubala’. hlm. 158. 
190 Khalid Muhammad Khalid, Sejarah 133 Wira Terbilang. hlm. 354. 

Keistimewaan Ibadah 

Keutamaan beliau diperkukuh apabila beliau pernah berkhidmat sebagai imam solat 

untuk Rasulullah  dan para sahabat di Perang Tabuk. Apabila Rasulullah  terlewat, 

Abdul Rahman  diminta menjadi imam solat Subuh. Apabila Baginda tiba, Baginda 

menunjukkan kerendahan hati dengan mengerjakan solat di belakang beliau pada rakaat 

kedua.191 Peristiwa ini merupakan satu pengiktirafan tertinggi terhadap keutamaan ilmu dan 

kepimpinan beliau. Kualiti keimanannya sangat tinggi kerana beliau dikenali sebagai pembaca 

al-Quran yang tekun yang sering menghidupkan malamnya dengan ibadah, sentiasa meminta 

perlindungan Allah  daripada fitnah harta benda. 

 

❖ Dalil Berkaitan Sahabat 

Kedudukannya di sisi Allah  disahkan melalui pelbagai sumber al-Quran dan hadis sebagai 

motivasi kepada beliau. Firman Allah: 

وَ ٱلۡفَوۡزر ٱلعَۡظِيمر … َٰلكَِ هر ِي باَيَعۡترم بهُِِۦۚ وَذَ مر ٱلَّا واْ ببِيَۡعِكر  ١١١فَٱسۡتَبشِِۡر

Maksudnya: “Oleh itu bergembiralah dengan jualan yang kamu jalankan jual-belinya itu dan 

ketahuilah bahawa jual beli itu ialah kemenangan yang besar”. 

(Surah al-Taubah ayat 111) 

Berdasarkan ayat al-Quran ini, Abdul Rahman bin Auf terdorong untuk 

menafkahkan hartanya ke jalan Allah  kerana beliau berharap dengan apa yang ada di sisi-

Nya dan sebagai zuhud kepada kehidupan dunia yang fana yang tidak menyamai satu sayap 

nyamuk di sisi Allah . Beliau mewakafkan semua muatan kafilahnya yang bernilai besar bagi 

mempercepatkan langkahnya ke syurga. Walau bagaimanapun, ada juga riwayat yang 

menyatakan beliau akan merangkak atau menjadi yang terakhir masuk syurga adalah bertaraf 

Dha'if Jiddan iaitu sangat lemah dan tidak boleh dijadikan hujah muktamad, namun semangat 

hadis ini menjadi motivasi kedermawanan beliau yang tiada tandingan.192  

 
191 Mahmud Al-Misri. Lelaki-lelaki hebat di sekeliling Rasululah S.A.W. Jilid 1. (Kuala Lumpur: Al-Hidayah 

Publication,2014). Hlm 307 
192 Pejabat Mufti Wilayah Persekutuan. (2021). Al-Kafi #1779: Benarkah Nabi Sulaiman As Dan ʻabd Al-Raḥmān 

Bin ʻauf Merupakan Nabi Dan Sahabat Yang Terakhir Masuk Ke Dalam Syurga Allah Swt? 

Terdapat juga ayat yang mengesahkan beliau merupakan golongan mukmin yang menepati 

janji dalam Surah al-Ahzab ayat 23:193 

ن ينَتَظِ  م ما ۥ وَمِنۡهر ن قَضَََٰ نََبَۡهر م ما َ عَليَۡهِِۖ فمَِنۡهر واْ ٱللَّا َٰهَدر ؤۡمِنيَِۡ رجَِالٞ صَدَقرواْ مَا عَ ِنَ ٱلمۡر رواْ تَبۡدِيلٗٗ م  ل  ٢٣رر  وَمَا بدَا

Maksudnya: “Di antara orang-orang mukmin itu ada orang-orang yang menepati apa yang 

telah mereka janjikan kepada Allah”. 

(Surah al-Ahzab ayat 23) 

Selain itu, dalam Surah Ali Imran ayat 92: 

َ بهِۦِ عَليِمٞ  ء  فإَنِا ٱللَّا واْ مِن شََۡ بُِّونَُۚ وَمَا ترنفقِر ا تَر واْ مِما َٰ ترنفِقر رواْ ٱلبِِۡا حَتِا  ٩٢لَن تَنَال

Maksudnya: “Tidaklah kamu akan mencapai kebajikan yang sempurna sebelum kamu 

mendermakan sebahagian dari harta yang kamu sayangi”.194  

(Surah Ali Imran ayat 92) 

Malah, keresahan beliau terhadap harta di saat kewafatan ditenangkan apabila beliau 

mengingati dan membaca firman Allah  dalam Surah al-Baqarah, ayat 262:  

جۡ 
َ
مۡ أ اهر ذٗى ل

َ
ا وَلََّٓ أ واْ مَن ٗ نفَقر

َ
ونَ مَآ أ ِ ثرما لََّ يرتبۡعِر مۡ فِِ سَبيِلِ ٱللَّا َٰلهَر مۡوَ

َ
ونَ أ ِينَ يرنفِقر مۡ عِندَ رَب هِِمۡ وَلََّ خَوۡفٌ  ٱلَّا ررهر

مۡ يََزَۡنرونَ   ٢٦٢عَليَۡهِمۡ وَلََّ هر

Maksudnya: “Orang-orang yang membelanjakan hartanya pada jalan agama Allah, 

kemudian tidak diiringi apa yang mereka belanjakan itu dengan perkataan membangkit-

bangkit pemberiannya dan tidak pula menyinggung atau menyakiti pihak yang diberi, mereka 

beroleh pahala di sisi Tuhan mereka dan mereka pula tidak akan berdukacita. Ini adalah 

mengenai pahala bagi orang yang membelanjakan harta di jalan-Nya”.195 

(Surah al-Baqarah ayat 262) 

 

 
https://muftiwp.gov.my/ms/artikel/al-kafi-li-al-fatawi/4728-al-kafi-1779-benarkah-nabi-sulaiman-as-dan-abd-al-

ra-man-bin-auf-merupakan-nabi-dan-sahabat-yang-terakhir-masuk-ke-dalam-syurga-allah-swt 
193 Adz-Dzahabi, Ringkasan Siyar A‘lam al-Nubala’. 157 
194 Mahmud al-Misri, Lelaki-Lelaki Hebat di Sekeliling Rasulullah. hlm. 309. 
195 Khalid Muhammad Khalid, Sejarah 133 Wira Terbilang. hlm. 355. 

https://muftiwp.gov.my/ms/artikel/al-kafi-li-al-fatawi/4728-al-kafi-1779-benarkah-nabi-sulaiman-as-dan-abd-al-ra-man-bin-auf-merupakan-nabi-dan-sahabat-yang-terakhir-masuk-ke-dalam-syurga-allah-swt

Refleksi dan Pengajaran 

1. Kekayaan Abdul Rahman bin Auf  menjadi amanah yang dimanfaatkan untuk 

kebaikan agama dan masyarakat melalui wakaf, bantuan kepada fakir miskin dan 

sokongan pembangunan umat. Nilai ini mengajar generasi kini bahawa harta harus 

digunakan secara bijak untuk manfaat bersama. Dengan cara ini, jihad ekonomi dapat 

dijadikan sarana mendekatkan diri kepada Allah. 

2. Keikhlasan beliau dalam setiap amal ibadah dan sumbangan menunjukkan bahawa 

tindakan yang diniatkan kerana Allah  akan mendatangkan keberkatan. Menyalurkan 

harta dan tenaga tanpa mengharapkan balasan manusia menguatkan pengajaran bahawa 

niat yang murni adalah asas kebaikan sejati. Generasi kini dapat mencontohi sikap ini 

dalam kehidupan harian mereka. 

3. Keteguhan dan keberanian Abdul Rahman bin Auf  terbukti apabila beliau 

menghadapi seksaan Quraisy dan menyertai peperangan demi menegakkan agama. 

Sikap ini memberi pengajaran bahawa iman memerlukan kesabaran dan ketabahan 

menghadapi ujian. Generasi moden harus berani mempertahankan prinsip walaupun 

menghadapi risiko dan cabaran. 

4. Integriti dan kejujuran menjadi asas kejayaan kewangan beliau, kerana beliau membina 

empayar perniagaan secara patuh syariah, menolak jalan pintas dan bekerja dengan 

usaha sendiri. Nilai ini menekankan bahawa kejayaan yang berkat datang melalui 

kejujuran dan usaha yang halal. Generasi kini perlu mencontohi prinsip ini dalam semua 

aspek kehidupan. 

5. Kehidupan beliau yang sederhana dan rendah hati menunjukkan pentingnya zuhud dan 

tawaduk walaupun memiliki kekayaan. Harta tidak mengikat hati, sebaliknya 

digunakan untuk kebaikan masyarakat dan kepentingan agama. Sikap ini mengajar 

generasi kini menyeimbangkan kehidupan duniawi dengan tanggungjawab rohani 

secara harmoni. 


